
UBHALISA NJANI KUBHALA SIVIVINYO?
Kufanele kutsi ubhalise ku-inthanethi:

Vula iwebhusayithi ye-NBT: www.nbt.ac.za, bese 
uchafacata ku- “Book a test” bese ulandzela 
lokushiwoko. Ungaphindze futsi ubhalise nge-
inthanethi kumakhalekhikhini wakho.

Incwadzi lecinisekisa kubhalisa kwakho 
lenemagabelo labhalwe kutsi Easypay  
itawubonakala kute kutsi utfole emaphepha 
ekubhalisa bese uyawaphrinta ngemuva 
kwekuchafata “Submit.” Ufanele kutsi utsatse 
incwadzi yakho yekubhalisa uyimikise lapho 
kubhadalwa khona ku-EasyPay kute kutsi 
ukhokhe tindleko tekuhlolwa.

Ungaphindze ukhokhe kuwebhusayithi ye-
Easypay: www.easypay.co.za. Akudzingeki kutsi 
ute naloku esikhungweni lotawuhlolwa kuso, 
kodvwa ufanele kutsi ukuphrinte bese ugcina 
emakhophi akho.  Imiphumela ikhishelwa 
kuphela labo labakhokhele luhlolo. 

Lusuku lwekubhalisa nendzawo kubekwe 
kwacaca futsi kwacondza ngco. Uma ngabe 
weciwa sikhatsi sakho sekubhala, noma ufuna 
kubhala kwesibili, ufanele kutsi ubhalise 
uphindze futsi ukhokhe.

KUBITA MALINI KUBHALA?  Tindleko

tekuhlolwa temjikeleto wekwemukelwa wa-2019:        

i-AQL ibita –R90 kuphela; i-AQL ne-MAT -R180

BEWATI YINI?
Uma ngabe kute indzawo yekuhlolelwa i-NBT lesedvutane nalapho 
uhlala khona, ungasitfumelela i-imeyili noma usishayele lucingo 
sitawetama kukulungisela indzawo lekhetsekile yekubhala sivivinyo 
sakho. test.

I-imeyli  nbt#uct.ac.za 
Lucingo021 6�0 ��2�
i-Twitter #cetapBuct

i-Facebook nationalbenchmarktest

www.nbt.ac.za



TIYINI TIVIVINYO TEKULINGANISA LIZINGA 
TAVELONKHE?     
Tivivinyo Tekulinganisa Lizinga tavelonkhe (NBT) 
tikala kulungela kwakho kuyofundza enyuvesi.     

KUNGANI NGIFANELE KUTSI NGIBHALE 
TIVIVINYO? Ema-NBT asetjentiswa ngemanyuvesi
lamanyenti kulelive. Asita tikhungo temfundvo 
lephakeme kuhumusha imiphumela yekucedza 
sikolwa njengaleyo yesitifiketi sakamatikuletjeni 
(NSC).   Lemiphumela yesivivinyo iyesekela kepha 
ayitsatsi indzawo noma iphindzaphindze 
imiphumela ye-NSC.

Letikhungo temfundvo lephakeme taseNingizimu 
Afrika tisebentisa ema-NBT ekwemukeleni bafundzi 
kantsi labanye bawasebentisela kutfola kutsi 
utawudzinga kwesekelwa lokwengetiwe 
kwetemfundvo ngesikhatsi sekufundza. Abuye futsi 
asite uma kwakhiwa emakharikhulamu.  Tfola 
kusikhungo lofake sicelo kuso kutsi ingabe 
kuyadzingeka yini kutsi ubhale lesivivinyo.

NGUTIPHI TIVIVINYO LEKUFANELE KUTSI 
NGITIBHALE?  Litiko lofake sicelo kulo ngilo
lelitawuncuma kutsi ngutiphi tivivinyo lekufanele 
kutsi utibhale kanye nemincamulajucu yekutfola 
imiphumela yakho.

NGUKUPHI LAPHO NGINGABHALELA 
KHONA LETIVIVINYO?  Ishejuli lephelele lenato
tonkhe tindzawo tekubhalela sivivinyo ikuwebhusayithi 
ye-NBT (www.nbt.ac.za). Uma ngabe kute tindzawo 
tekubhalelela tivivinyo dvutane nalapho uhlala, tfumela i-
imeyili ku: nbt@uct.ac.za noma usishayele lucingo ku: 021 
650 3523 sitawubese setama kukuhlelela indzawo 
lekhetsekile longabhalela kuyo.

 YINI LENGINGAYLINDZELA KULETIVIVINYO?

Kunetivivinyo letimbili.      ILitheresi Yekufundza kanye 
neLitheresi yeManani (lahlanganisiwe: AQL), kanye 
neTibalo (tibal). Mayelana nelwatiso lolubanti 
lwaloko letiviviyo letigcila kuko yani kuwebhusayithi 
yetfu:  www.nbt.ac.za.

ILitheresi yeManani iyafanana neLitheresi yeTibalo.

Titjudeni letikhubatekile temukelekile:   Sivivinyo 
se-AQL sesihunyushelwe kuBraille.  

Sivivinyo ngasinye sidzinga kutsi usebentise lwati 
lwaphambilini – lwekwatiko naloko lokhona 
kukwenta – tintfo letikhombisa lokulindzelwe 
sitjudeni semnyaka wekucala etinhlelweni 
tasenyuvesi.

Letivivinyo tiyimfihlo, ngako-ke kute emaphepha 
etivivinyo aphambilini kantsi futsi kute tintfo 
longatifundza kulungiselela letivivinyo.

KUFANELE KUTSI NGIBHALE NINI?
Ufanele kutsi ubhale uma ngabe sewulungele, 
kepha cinisekisa kutsi ubhala ngesikhatsi lesifanele 
kute kutsi uhlangabetane nemincamulajucu 
nalokudzingwa nguloluhlelo lofakele sicelo 
sekufundza kulo.   Ufanele kutsi utibhale totimbili 
letivivinyo ngelilanga linye.   Uvumelekile kubhala i-
NBT kwesibili, kepha utawudzinga kucinisekisa 
nelitiko lakho kucala kutsi umphumela wesibili 
utawemukelwa yini. 

NGINGABHALA NINI?
Kubhalisela onkhe ema-NBT kuvula mhla lu-1 
kuMabasa 2018.

